
•Қазақстандық мүмкіндігі 
шектеулі баланың сау 
балаға қарағандағы орта 
білім алу мүмкіндігі 2 есе 
аз. Арнайы мектебі жоқ 
астаналық зағип балалар 
– бұлардың ішіндегі ең 
мұқтаж топтардың бірі.



• «Əдетте ақыл-ойы сақталған көзі 
көрмейтін балалар үшін басты 
тосқауылдардың бірі – тұратын мекені 
бойынша арнайы жағдайлар мен 
оқытушы материалдардың болмауы 
болып отыр. Осыған қоса мамандар 
қызметінің, сонымен қатар өмірге 
икемделу (кеңістікте бейімделу, өз-өзіне 
қызмет ету) негіздерін үйрететін 
мамандардың тапшылығы қиыншылық 
тудырады. Сондықтан көзі мүлдем 
көрмейтін жəне көру қабілеті нашар 
адамдар – мүгедектер арасындағы 
едəуір осал таптардың бірі болып 
қалып отыр. Өйткені олардың арасында 
жұмыспен қамтылған жəне өз бетінше, 
өзгенің көмегінсіз өмір сүріп 
жатқандары өте сирек» дейді маман.



• Ресми мəлімет бойынша, Астана 
қаласында 150-ден астам көзі нашар 
көретін бала бар, оның 60-қа жуығы – 
көзі мүлдем көрмейтіндер. 
Балалардың ата-аналары қалалық 
білім басқармасына арнайы оқу 
орнын ашу туралы бірнеше рет 
шағымданған. Оған басқарма биыл 
375 балаға арналған коррекциялық 
мектептің құрылысы басталып, 
онда білім алуға зағип балалар да 
қабылданатынын, ал 2015 жылы 
сондай мақсаттағы балабақша 
тұрғызылатынын айтып, жауап 
жолдапты. Бұл да ата-аналардың 
көңіліне үлкен демеу.



•  Астана қаласы əкімдігінің «№ 2 
психологиялық-педагогикалық түзеу 
кабинеті» коммуналдық мемлекеттік 
мекемесі психологиялық-
педагогикалық түзету жəне оңалту 
кешенді істерін жүзеге асыру үшін 
Астана қаласы əкімдігінің 2014 жылғы 
11 шілдесіндегі №107-1140 
қаулысымен құрылған. Соның 
негізінде Астана қаласы əкімдігі жəне 
«Дара» қорының қолдауымен 
Астанадағы №71 мектепте көру 
мүмкіндігі шектеулі балаларға 
арналған психологиялық-
педагогикалық түзету кабинеті 
ашылды. 


